
12 பெரிய புராண விளக்கம்.-7
சந்நிதியில் ஏற்றுவித்த அபய குலசேகர மன்னரும், பிறகு சேக்கிழார் பாடியருளிய பெரிய புராணத்தைப் பன்னிரண் டாம் திருமுறையாகவும் அமைத்து அந்தப் புராணத்தையும் செப்டேடுகளில் வரையச் செய்து தியாகராஜப் பெருமானு டைய சந்நிதியில் ஏற்றுவித்த அநபாய சோழ மாமன்னரும் அரசாட்சி புரிந்த தலைநகர் இது. சுந்தரமூர்த்தி நாயனார். திருத்தொண்டத் தொகை என்னும் திருப்பதிகத்தைப் பாடி யருளிய தேவாசிரயன் என்னும் ஆயிரக்கால் மண்டபமாகிய காவணத்தையும், அந்த நாயனார் விருத்தாசலத் தில் மணி முத்தா நதியில் இட்ட பொன்னைப் பரவை நாச்சியாருக்கு எடுத்துக் கொடுத்த கமலாலயம் என்னும் திருக் குளத்தையும் கொண்ட தலம் இது. அந்த நாயனாருக்காக தியாகராஜப். பெருமான் நள்ளிருளில் பரவை நாச்சியாரிடம் தூது சென்ற பெருமையைப் பெற்ற தலம் இது. அளியேற் கெளிவந்த துாதனை' என்று அந்த நாயனார் பாடியருளி யிருப்பதைக் காண்க. r
காஞ்சீபுரத்தில் ஒரு கண்ணில் பார்வையைப் பெற்ற அந்தச் சுந்தரமூர்த்தி நாயனார், 'மீளா அடிமை” என்று தொடங்கும் திருப்பதிகத்தைப் பாடியருளி மற்றொரு கண்ணில் பார்வையையும் பெற்ற தலம் இது. சேரமான் பெருமாள் நாயனார் எழுந்தருளிச் சுந்தர மூர்த்திநாயனா ரோடு நண்பர் ஆன திருத்தலம் இது. விறன்மிண்ட நாயனார், நமிநந்தி அடிகள் நாயனார், செருத்துணை நாய. னார், தண்டியடிகள் நாயனார், கழற்சிங்க நாயனார், வேறு அடியவர்கள் யாவரும் முத்தி பெற்ற பழைய'சிவத்தலம்இது. சப்த விடங்கத் தலங்களுக்குள் முதலாவதாக விளங்கும். தலம் இது. 'திருவாரூர்த் தேரழகு' என்பது ஒரு பழமொழி. இந்தத் தலத்தில் திருக்கோயில், குளம், செங்கழுநீர் ஓடை என்பவை ஒவ்வொன்றும் ஐந்து ஐந்து வேலிகள் பரப்பு: உடையது என்பர் ஆன்றோர். 'அஞ்சனை வேலி ஆருர் ஆதரித்திடம் கொண்டாரே' என்று தேவாரத்தில் வருவ: தைக் காண்க.










[image: ]

[image: ]

"https://ta.wikisource.org/w/index.php?title=பக்கம்:பெரிய_புராண_விளக்கம்-7.pdf/18&oldid=841529" இலிருந்து மீள்விக்கப்பட்டது


					பகுப்பு: 	மெய்ப்பு பார்க்கப்படாதவை




				

			
			
		

		
			

		 இப்பக்கம் கடைசியாக 9 ஆகத்து 2018, 16:04 மணிக்குத் தொகுக்கப்பட்டது.
	அனைத்துப் பக்கங்களும் படைப்பாக்கப் பொதுமங்கள் அனுமதியுடன் பகிரப்பட்டுள்ளன; கூடுதலான கட்டுப்பாடுகளுக்கு உட்படலாம்.

